
Во организација на Секретаријатот за европски прашања, а во соработка со Германското друштво за интернационалнa соработка - ГИЗ, во рамките на Отворениот регионален фонд  за поддршка на ЕУ интеграции, финансиран од страна на Сојузното министерство за економски развој и соработка, се одржа Регионална конференција  на тема "Пристапни реформи во Западен Балкан" (ПРЗБ).
Со Регионалната конференција, поддржана од страна на Европската комисија, се истакна важноста на реформскиот процес во регионот.
Воведно обраќање на Конференцијата имаа Вицепремиерот Фатмир Бесими, Шефот на Делегацијата на Европската Унија во Скопје, Н.Е. Аиво Орав и Заменикот амбасадор на СР.Германија г. Сандер.
На конференцијата учествуваа претставници и тимови на експерти од земјите од регионот, Европската комисија,  ЕУ амбасадорите во земјата, претставници на Министерството за надворешни работи, Националното Собрание и претставници на Секретаријатот за европски прашања.
Дискусиите во својот фокус ја имаа новата Стратегија за проширување и поконкретно извештаите објавени од Европската комисија за оваа година, како и новата рекалибрирана методологија за нивна подготовка.
АГЕНДА

	 Завршни согледувања



	Иницијативата за пристапни реформи на Западен Балкан има за цел да ги приближи претставниците од високо ниво од соодветните национални институции кои работат на процесот на интеграција во ЕУ и претставниците ов Европската комисија за заедничка дискусија за пакетот за проширување и новата методологија. Амбасадорите на земјите- членки на ЕУ учествуваа на конференцијата. Во текот на панел дискусиите, учесниците се концентрираа на новата стратегија за проширување и новата генерација на извештаи за земјите како и новата рекалибрирана методологија за известување. 
· Важноста на политиката на проширување за мир, стабилност и долгорочен економски развој за земјите од регионот беше потврдена. Учесниците се согласија дека европската перспектива на регионот се покажа како единствено остварливо средство за долготрајна стабилизација и просперитет на Балканот.Потребни се заеднички напори за сочувување на кредибилитетот на процесот на проширување како најдобар одговор на претстојните предизвици: безбедност/миграција, јакнење на демократските институции и економски развој.
· Во овој поглед, учесниците целосно ја поддржаа Европската комисија во постојаните напори за зајакнување на кредибилитетот на политиката на проширување преку преку зголемување на неговиот сеопфатен нов пристап најпрво со упатување на основите на владеењето на правото, економско управување и јавна администрација, како и ставање многу посилен акцент на актуелната состојба во земјите и каде стојат тие во однос на подготвеноста за преземање на обврските од членството, како и давање јасни насоки за она што се очекува земјите да го направат и на краток и долг рок.
· Учесниците силно ја истакнаа улогата на регионалната соработка во процесот на интеграција во ЕУ на Западен Балакан, сметајќи ја иницијативата ЗБПР како резултат кој следи по Берлинскиот процес и Виенскиот самит, како и придонес за претстојните самити/настани во Париз и Рим, и ја гледаат како инструмент за дискусија за заедничките предизвици и размена на искуства за пристапните реформи во ЕУ.
· Беа дадени предлози за утврдување на постојана форма на регионална соработка вклучувајќи регионални состаноци на високо ниво по објавувањето на извештаите за напредок на годишна основа, како и почести состаноци на експертско ниво во текот на годината.
· Учесниците ја поддржаа и новата методологија за подготвување на извештаите, како и проценката на нивото на подготвеност и напредокот кој дава можност за идентификување на заедничките предизвици и развизвање начини за решавање.
· Расположливите инструменти во текот на процесот на интеграција во ЕУ, како што е ХЛАД, ИПА и други инструменти претставуваат корисни механизми кои ќе ни помогнат за успешно спроведување на обврските кои што се дел од процесот на интеграција во соработка со нашите партнери од Европската комисија.
· Учесниците изразија потреба од потесна соработка со Европската комисија и нејзините служби, особено во подготвувањето на придонесите на земјите и развојот на мерки за спроведување на реформите. Дополнително беше изразена и потреба од активности за заедничка комуникација.  
· На крајот учесниците се согласија да го прошират учеството во оваа иницијатива со вклучување на други заинтересирани страни.
· Со ова даваме заклучоци од Регионалната конференција на високо ниво ПРЗБ 2015 година во Скопје и објавуваме дека наредната ПРЗБ ќе се организира во Подгорица. 

